
ᐱᖁᔭᕐᔪᐊᖅ ᐋᖅᑭᒋᐊᕈᑦ ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᒧᑦ
(ᐊᖏᖅᑕᐅᔪᖅ ᒪᐃ 16, 2013)

ᑲᒥᓯᓇ ᓄᓇᕗᒥ, ᐱᖁᔭᐅᓯᒪᓪᓗᓂ ᐅᖃᐅᑎᔭᐅᓯᒪᓪᓗᓂᓗ ᐊᖏᖅᑕᐅᓯᒪᓪᓗᓂᓗ
ᒪᓕᒐᓕᐅᖅᑎᒃᑯᓐᓄᑦ, ᐃᒪᓐᓇ ᐱᖁᔭᖑᖅᑎᑎᕗᖅ:

1. ᑖᓐᓇ ᐱᖁᔭᕐᔪᐊᖅ ᐋᖅᑭᒋᐊᖅᓯᕗᑦ ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᒥᒃ.

2.  ᐱᖁᔭᐃᑦ ᐃᓚᖓᓂ 36 ᐋᖅᑭᒋᐊᖅᑕᐅᕗᖅ ᐃᒪᓐᓇ: 

(a) ᐱᖁᔭᐃᑦ ᐃᓚᖓᓃᑦᑐᖅ 36(1) ᐲᖅᑕᐅᓪᓗᓂ ᐊᒻᒪᓗ ᐅᑯᐊ 
ᐃᓕᔭᐅᖔᖅᖢᑎᒃ:

ᖃᐅᔨᓴᕐᓂᕐᒧᑦ ᑐᒃᓯᕋᐅᑎᖃᕐᓂᖅ
36. (1) ᒪᓕᒡᓗᒋᑦ ᐱᖁᔭᐃᑦ ᐃᓚᖓᓃᑦᑐᑦ (1.1)−ᒥ, ᑭᓇᑐᐃᓐᓇᖅ, ᐃᓚᐅᓗᓂ 
ᑲᑎᒪᔨ, ᐅᒃᐱᕈᓱᒃᐸᑦ ᐱᔾᔪᑎᖃᑦᓯᐊᕐᓗᓂ ᑲᑎᒪᔨᐅᖃᑕᐅᔪᖅ ᓯᖁᒥᑦᓯᓯᒪᓂᖓᓄᑦ 
ᐱᖁᔭᕐᔪᐊᓂᒃ ᑖᒃᑯᓂᖓ ᑐᒃᓯᕋᕈᓐᓇᖅᐳᖅ ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓯᓇᒧᑦ 
ᖃᐅᔨᓴᖁᓗᒍ ᖃᓄᐃᓕᐅᕈᑕᐅᓚᐅᖅᑐᓂᒃ ᑎᑎᕋᖅᓯᒪᔪᒃᑯᓪᓗ ᐅᓂᒃᑳᓕᐅᖁᓪᓗᒍ ᑕᒪᓐᓇ 
ᓯᖁᒥᑦᓯᒍᑕᐅᓚᐅᖅᑐᖅ.

(b) ᐅᑯᐊ ᐃᓚᓕᐅᑎᔭᐅᕗᑦ ᑎᑎᕋᖅᓯᒪᓂᖓᓂᑦ ᐱᒋᐊᕐᓗᒍ ᐅᕙᖓᑦ 
36(1):

ᐃᓚᐅᑎᑕᐅᖏᑦᑐᑦ
(1.1) ᐅᑯᐊ ᐃᓚᐅᑎᑕᐅᖏᑉᐳᑦ ᑐᒃᓯᕋᐅᑎᖃᕐᓂᕐᒧᑦ ᑖᒃᑯᐊ ᐱᖁᔭᐃᑦ 

ᐃᓚᖓᓃᑦᑐᑦ ᒪᓕᒡᓗᒋᑦ:
(a) ᑭᓇᑐᐃᓐᓇᖅ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐊᐅᓚᑦᓯᔨᐅᖃᑕᐅᓗᓂ 

ᐃᒪᓐᓇᐃᑦᑑᖃᑕᐅᓗᓂ, “ᒥᓂᔅᑕᐅᑉ ᐃᖅᑲᓇᐃᔭᖅᑎᖓ 
“ᐊᐅᓚᑦᓯᔨᐅᖃᑕᐅᓪᓗᓂ”, “ᒥᓂᔅᑕᐅᒧᑦ ᐱᓕᕆᔨᐅᖃᑕᐅᔪᖅ 
ᐱᓕᕆᓚᐅᐱᓪᓚᒃᑐᖅ”, ᐱᓕᕆᓚᐅᐱᓪᓚᒃᑐᖅ ᒥᓂᔅᑕᐅᑉ 
ᑐᖏᓕᖓᓂ ᐃᑲᔪᖅᑎᐅᖃᑕᐅᓪᓗᓂ,” ᒥᓂᔅᑕᐅᑉ ᑐᖏᓕᖓ” 
“ᐊᐅᓚᑦᓯᔩᑦ ᑲᑎᒪᔨᖏᓐᓄᑦ “ᐊᖓᔪᖄᕆᔭᐅᖃᑕᐅᔪᖅ” ᐅᕙᓘᓐᓃᑦ 
“ᒥᓂᔅᑕᒧᑦ ᑐᖏᓕᕆᔭᐅᖃᑕᐅᔪᖅ”;

(b) ᐃᒃᓯᕙᐅᑕᖅ ᐊᒻᒪ ᐊᖓᔪᖄᖅ, “ᓄᓇᕗᑦ ᒐᕙᒪᒃᑯᖏᑦᑕ 
ᑯᐊᐳᕇᓴᒃᑯᖏᓐᓄᑦ” ᐅᖃᖅᑕᐅᓯᒪᓪᓗᓂ ᑎᑎᖅᓯᒪᔪᒥ B 
ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᕐᔪᐊᖅ ᒪᓕᒃᖢᒋᑦ; 

(c) ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ ᐃᑲᔪᖅᑐᐃᖃᑦᑕᖅᖢᓂ 
ᐅᖃᐅᔾᔪᐃᔨᐅᖃᑦᑕᖅᖢᓂᓗ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, 
ᑲᑎᒪᔨᕋᓛᖏᓐᓄᓪᓗ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐅᕙᓘᓐᓃᑦ 
ᐃᓚᒋᔭᐅᖃᑕᐅᔪᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ;

(d) ᑎᑎᕋᖅᑎ ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓕᒫᖏᑦ 
ᐃᖅᑲᓇᐃᔭᖅᑎᖏᓪᓗ ᑎᑎᕋᕐᕕᐅᑉ ᒪᓕᒐᓕᐅᕐᕕᖕᒥ; ᐊᒻᒪ

(e) ᑕᒪᕐᒥᒃ ᐃᖕᒥᒃᑰᖓᔪᒃᑯᑦ ᐃᖅᑲᓇᐃᔭᖅᑎᑦ ᒪᓕᒐᓕᐅᖅᑎᒃᑯᓐᓄᑦ, 
ᐊᓯᖏᓪᓗ ᑖᓐᓇ ᐃᓚᐅᑎᑕᐅᒐᓗᐊᖅᖢᓂ ᐱᓕᕆᑦᓯᐊᕆᐊᖃᕐᓂᕐᒧᑦ 
ᑲᒥᓯᓇ.

3. ᐱᖁᔭᐃᑦ ᐃᓚᖓᓂ 40(2) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᓗᑎᒃ:

ᕿᐱᓗᖕᓂᖅ ᖃᐅᔨᓴᖅᑕᐅᓂᐊᖅᑐᒧᑦ 
(2) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᐃᓱᒪᒃᐸᑦ ᖃᐅᔨᒪᒃᐸᑦ ᖃᐅᔨᓴᕐᓂᕐᒧᑦ 

ᑐᒃᓯᕋᐅᑕᐅᔪᖅ ᒪᓕᒃᖢᒋᑦ ᐱᖁᔭᐃᑦ ᐃᓚᖓᓃᑦᑐᑦ 36 ᐱᖁᔭᐃᑦ ᐃᓚᖏᓐᓂᒃ 
ᒪᓕᖏᑉᐸᑦ, ᐱᔮᖁᑎᒥᒡᓗ ᓱᓇᐅᓗᐊᖏᑦᑐᒥᒃ ᐱᔾᔪᑎᖃᖅᐸᑦ, 
ᐊᑲᐅᖏᓕᐅᖅᑎᑎᓇᓱᐊᑐᐃᓐᓇᖅᖢᓂᓗ ᐱᒃᐸᑦ ᐱᑦᓯᐊᖏᑦᖢᓂ ᐱᓕᕆᐊᖃᖁᔨᒃᐸᓪᓗ 
ᖃᐅᔨᓴᖅᑕᐅᒋᐊᖃᓗᐊᖏᑦᑐᒥᒡᓗ ᐱᔾᔪᑎᖃᖅᐸᑦ, ᖃᐅᔨᓴᕈᔨᖏᓐᓇᖅᐸᓪᓗ, 
ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᕿᐱᓗᒍᓐᓇᖅᐳᖅ ᖃᐅᔨᓴᖁᔭᐅᔪᒥᒃ ᐅᖃᕆᐊᖃᖅᐳᕐᓗ 
ᓱᓇᓂᒃ ᐱᔾᔪᑎᖃᖅᖢᓂ ᖃᐅᔨᓴᕈᒪᖏᓐᓂᕐᒧᑦ ᐅᖃᐅᓯᕆᓗᓂᐅᒃ ᐅᓂᒃᑳᓕᐊᒥᓂ. 

4. ᑎᑎᕋᖅᓯᒪᓂᖓ 41(1)(a) ᐲᖅᑕᐅᕗᖅ ᐅᑯᐊ ᐃᓕᔭᐅᖔᖅᖢᑎᒃ:

(a) ᓴᓐᖏᓂᖃᖅᐳᖅ ᒪᓕᒃᖢᒋᑦ ᐱᖁᔭᐃᑦ ᐃᓚᖓᓂ ᑎᑎᖅᓯᒪᔪᑦ 
41.1−ᒥᑦ 41.3−ᒧᑦ ᐊᒻᒪ ᑕᒪᕐᒥᒃ ᓴᓐᖏᓂᖏᑦ ᑲᑎᒪᔨᑦ ᒪᓕᒃᖢᒋᑦ 
ᑭᒃᑯᑐᐃᓐᓇᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᕐᔪᐊᑦ , ᐃᓚᐅᓪᓗᑎᒃ 
ᓴᓐᖏᓃᑦ ᒪᓕᒐᓕᕆᔨᒥᒃ ᐃᑲᔪᖅᑎᖃᕐᓂᕐᒥᒃ, ᖃᐅᔨᒪᑎᖃᕐᓂᕐᒧᓪᓗ 
ᖃᐅᔨᒪᔪᓂᒃ ᐊᓯᖏᓐᓂᒡᓗ ᐃᓄᖕᓂᒃ ᐅᖃᐅᓯᕆᔭᐅᓯᒪᔪᓂᒃ 
ᐱᖁᔭᕐᔪᐊᑦ ᐃᓚᖓᓃᑦᑐᑦ  10; ᐊᒻᒪ 

5. ᐅᑯᐊ ᐃᓚᓕᐅᑎᔭᐅᕗᑦ ᐅᕙᖓᑦ ᐱᒋᐊᖅᖢᒋᑦ ᐱᖁᔭᐃᑦ ᐃᓚᖓᓂᑦ 41�ᒥᑦ:

ᓴᓐᖏᓂᖏᑦ ᐊᔭᐅᖅᓯᓂᕐᒧᑦ ᖃᐅᔨᒪᔪᑦ ᐊᒻᒪ ᐅᖃᖁᓪᓗᒋᑦ
41.1 (1) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᐃᒪᓐᓇᐃᓕᐅᕈᓐᓇᖅᐳᖅ, ᐃᖅᑲᖅᑐᐃᕕᖕᒧᑦ 
ᖃᐃᖁᔨᒍᓂ, ᑭᓇᑐᐃᓐᓇᕐᒥᒃ ᐃᓄᖕᒥᒃ ᐱᒍᒪᒍᓂ ᐃᒪᓐᓇᐃᓕᐅᕐᓂᐊᕐᓗᓂ 

(a) ᖃᐅᔨᓴᖅᑐᖃᕐᓂᐊᖅᑐᒧᑦ ᖃᐃᖁᔨᓗᓂ, ᐃᓄᒃ ᐅᐸᒡᓗᓂ 
ᖃᕆᑕᐅᔭᒃᑯᓪᓘᓐᓃᑦ ᑎᑎᕋᕆᐊᖃᕐᓗᓂ, ᖃᐅᔨᒪᔭᒥᓂᒃ 
ᓱᓕᓂᕋᐅᑎᖃᓚᐅᕐᓗᓂ ᐅᓂᒃᑳᕆᐊᖅᑐᕐᓗᓂ ᐊᖏᕈᑎᖃᕐᓗᓂ 
ᓱᓕᓂᕋᐅᑎᒃᑯᑦ ᐊᓯᐊᒍᓪᓘᓐᓃᑦ ᐊᖏᖅᓯᒪᓗᓂ; ᐊᒻᒪ 

(b) ᓴᖅᑭᑎᑎᓗᓂᓗ ᑐᑭᓯᒋᐊᕈᑎᒃᓴᓂᒃ ᖃᓄᐃᑦᑐᑐᐃᓐᓇᕐᓂᒃ, 
ᑎᑎᖃᓂᒃ ᓴᖅᑭᑎᑎᓗᓂᓗ ᓱᓇᑐᐃᓐᓇᕐᓂᒃ ᓴᓐᖏᓂᕆᔭᒥᓂᒃ 
ᐊᑐᕐᓗᓂ ᑲᒪᒋᔭᒥᓂᒡᓗ.

ᐅᐸᒃᓯᒪᒋᐊᖃᖏᑦᑐᖅ
(2) ᓴᖅᑭᑎᑎᒋᐊᖃᕐᓂᖅ ᐱᖁᔭᕐᔪᐊᑦ ᐃᓚᖓᓂ ᑎᑎᕋᖅᓯᒪᓂᖏᑦ ᒪᓕᒡᓗᒋᑦ 

(1)(b), ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᑭᓇᑐᐃᓐᓇᖅ ᐃᓚᐅᒋᐊᖃᕐᓂᖓᓄᑦ 
ᐃᓚᐅᒋᐊᖃᖏᓐᓂᖓᓄᓪᓗ ᑐᑭᓯᒋᐊᕈᑎᒃᓴᓄᑦ, ᑎᑎᖃᓄᑦ ᐅᕙᓘᓐᓃᑦ ᓱᓇᑐᐃᓐᓇᕐᓄᑦ. 

ᑐᑭᓯᒋᐊᕈᑎᒃᓴᐃᑦ ᑲᖑᓇᕐᓂᖏᑦ ᐅᖃᐅᓯᕆᔭᐅᒋᐊᖃᖏᓐᓂᖏᑦ
(3) ᐱᖁᔭᕐᔪᐊᑦ ᓴᓂᐊᒍᑦ ᐱᑕᖃᕋᓗᐊᖅᑎᓪᓗᒍ, ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ 

ᓴᖅᑭᑎᑎᖁᔨᔪᓐᓇᖅᐳᖅ ᑐᑭᓯᒋᐊᕈᑎᒃᓴᓂᒃ ᑲᖑᓇᖅᑐᓂᒃ ᑕᑯᔭᐅᒋᐊᖃᖏᑦᑐᓂᒡᓗ 
ᑭᒃᑯᑐᐃᓐᓇᕐᓄᑦ ᐃᖅᑲᖅᑐᐃᕕᖕᒥ ᓴᖅᑭᑎᑕᐅᒋᐊᖃᖏᑦᑐᓂᒡᓗ ᐊᓯᖏᓐᓂᑦ 
ᐱᖁᔭᓕᐅᖅᑕᐅᓯᒪᔪᓂᑦ ᑭᓇᑐᐃᓐᓇᖅ ᑐᑭᓯᒋᐊᕈᑎᒃᓴᓂᒡᓗ ᐱᓯᒪᔪᖅ 
ᑐᓴᖅᑎᑎᒋᐊᖃᖅᐳᖅ ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᒧᑦ ᖃᐅᔨᓴᕈᑕᐅᓂᐊᖅᑐᓂᒃ 
ᓴᖅᑭᑎᑎᒋᐊᖃᖅᐳᖅ ᑐᑭᓯᒋᐊᕈᑎᒃᓴᓂᒃ.

ᓴᐳᔾᔭᐅᒋᐊᖃᕐᓂᖏᑦ ᑲᖑᓇᖅᑐᑦ ᑐᑭᓯᒋᐊᕈᑎᒃᓴᐃᑦ
(4) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᒪᓕᒐᒃᓴᐅᓂᐊᖅᑐᒥᒃ ᐅᖃᐅᓯᖃᕈᓐᓇᖅᐳᖅ 

ᖃᐅᔨᓴᖅᑐᖃᖅᑎᓪᓗᒍ ᑐᑭᓯᒋᐊᕈᑎᒃᓴᐃᑦ ᐅᖃᐅᓯᕆᔭᐅᒋᐊᖃᕐᓂᖏᓐᓄᑦ 
ᖃᐅᔨᓴᖅᑐᖃᖅᑎᓪᓕᒍ ᓴᐳᔾᔭᐅᒋᐊᖃᕐᓂᖏᓐᓄᑦ ᑲᖑᓇᖅᑐᑦ ᑐᑭᓯᒋᐊᕈᑎᒃᓴᐃᑦ.

ᓴᖅᑭᑕᐅᓂᕋᖅᑕᐅᓂᖏᑦ
(5) ᒪᓕᒡᓗᒋᑦ ᐱᖁᔭᕐᔪᐊᑦ ᐃᓚᖓᓃᑦᑐᑦ (6) ᐊᒻᒪ (7), ᑕᒪᕐᒥᒃ ᐃᓚᐅᔪᑦ 

ᒪᓕᒐᑎᒍᑦ ᐃᑲᔪᖅᑎᖏᓪᓗ ᑭᒡᒐᖅᑐᖅᑎᖏᓪᓗ ᑐᑭᓯᒋᐊᕈᑎᒃᓴᓂᒃ 
ᐅᖃᐅᓯᖃᕆᐊᖃᖏᑉᐳᑦ ᐱᔭᐅᔪᓂᒃ ᑲᑎᑕᐅᔪᓂᒡᓗ ᐊᓯᒥᖕᓂᑦ ᐱᔭᐅᔪᓂᒃ 
ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᒧᑦ ᑭᓯᐊᓂ ᐊᑐᖅᑕᐅᓂᐊᖅᐸᑕ ᖃᐅᔨᓴᕈᑕᐅᓂᐊᖅᑐᒧᑦ 
ᑭᓯᐊᓂ ᐊᑐᖅᑕᐅᔪᒃᓴᐅᓂᐊᕐᓗᑎᒡᓗ ᑕᒡᕗᖓᑐᐊᖅ. 

ᐃᓚᐅᑎᑕᐅᖏᑦᑐᑐᐊᑦ
(6) ᒪᓕᒡᓗᒋᑦ ᐱᖁᔭᕐᔪᐊᖅ ᐃᓚᖓᓃᑦᑐᑦ (5) ᓄᖅᑲᖅᑎᑎᖏᑉᐳᑦ ᐅᑯᓂᖓ:

(a) ᐊᑐᖅᑕᐅᔪᓐᓇᕐᓂᖏᓐᓄᑦ ᐊᖏᖅᓯᒪᔪᒧᑦ ᑐᑭᓯᒋᐊᕈᑎᒃᓴᓂᒃ 
ᐱᔭᐅᔪᓐᓇᖁᓪᓗᒋᑦ ᐊᑐᖅᑕᐅᔪᓐᓇᖁᓪᓗᖏᑦ;

(b) ᐊᑐᖅᑕᐅᔪᓐᓇᕐᓂᖏᓐᓄᑦ, ᖃᓄᑐᐃᓐᓇᖅ, ᑐᑭᓯᒋᐊᕈᑎᒃᓴᐃᑦ 
ᑭᒃᑯᑐᐃᓐᓇᕐᓄᑦ;

(c) ᐊᑐᖅᑕᐅᔪᓐᓇᕐᓂᖏᓐᓄᑦ, ᖃᓄᑐᐃᓐᓇᖅ ᑐᑭᓯᒋᐅᕈᑎᒃᓴᐃᑦ 
ᐱᔭᐅᔪᑦ ᑐᓐᓂᐅᑕᐅᔪᓪᓗ ᖃᐅᔨᓴᖅᑐᖃᖅᑎᓪᓗᒍ;

(d) ᐊᑐᖅᑕᐅᔪᓐᓇᕐᓂᖏᓐᓄᑦ, ᖃᓄᑐᐃᓐᓇᖅ, ᑐᑭᓯᒋᐊᕈᑎᒃᓴᐃᑦ 
ᐅᖃᐅᓯᕆᔭᐅᓯᒪᔪᑦ ᒪᓕᒡᓗᖏᑦ ᑎᑎᖅᓯᒪᓂᖏᓐᓃᑦᑐᑦ (b) 
ᐅᕙᓘᓐᓃᖅ (c); ᐊᒻᒪ

(e) ᐊᑐᖅᑕᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᒃᓴᐃᑦ 
ᐃᖅᑲᖅᑐᖅᑕᐅᒍᑕᐅᓂᐊᕐᓂᖓᓄᑦ ᑭᓇᑐᐃᓐᓇᖅ ᐊᓯᐊᒍᑦ 
ᐅᕙᓘᓐᓃᑦ ᐃᖅᑲᖅᑐᖅᑕᐅᒍᑕᐅᓂᐊᕐᓗᑎᒃ 
ᓴᒡᓗᒍᑕᐅᓚᐅᖅᓯᒪᓂᖏᓐᓄᑦ ᐃᖅᑲᖅᑐᖅᑕᐅᒍᑕᐅᔪᓂ.

ᑎᓕᓯᒍᑎᑦ ᐊᑐᖅᑕᐅᒋᐊᖃᖏᑦᑐᓄᑦ
(7) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᓈᒻᒪᒃᓴᖅᐸᑦ ᐃᖅᑲᖅᑐᐃᕕᖕᒥ 

ᐱᓕᕆᐊᕆᔭᐅᔪᑦ ᐊᑲᐅᓈᖅᑎᑎᓂᐊᖏᑉᐸᑦ ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑎᔫᑉ, 
ᑎᓕᓯᔪᓐᓇᖅᐳᖅ ᒪᓕᒡᓗᒋᑦ ᐱᖁᔭᕐᔪᐊᓂ ᑎᑎᖅᓯᒪᓂᖏᑦ (6)−ᒥ ᐱᔾᔪᑎᖃᖏᑉᐸᑕ 
ᑐᑭᓯᒋᐊᕈᑎᓂᒃ, ᐊᒻᖅᒪ ᒪᓕᒐᒃᓴᐅᓂᐊᖅᑐᒥᒃ ᒪᓕᖁᔨᒐᔭᖅᐳᖅ ᑎᓕᓗᒋᓪᓗ 
ᖃᓄᐃᓕᐅᕈᑕᐅᓇᔭᕐᓂᖏᓐᓄᑦ. 

ᑐᒃᓯᕋᐅᑎᖃᕐᓂᖅ ᕿᓂᕈᓐᓇᐅᑎᖃᕐᓂᕐᒧᑦ
41.2 (1) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᑐᒃᓯᕋᐅᑎᖃᕈᓐᓇᖅᐳᖅ, ᐅᕙᓘᓐᓃᑦ 

ᑭᓇᑐᐃᓐᓇᕐᒥᒃ ᐱᖁᔨᔪᓐᓇᖅᐳᖅ ᑐᒃᓯᕋᐅᑎᖃᖁᓪᓗᒍ, ᐃᖅᑲᖅᑐᐃᔨᒥᑦ ᑎᑎᖃᓂᒃ 
ᐃᓯᕈᑎᒃᓴᓂᒃ ᓇᒧᑐᐃᓐᓇᖅ ᐊᒻᒪᓗ ᕿᓂᕐᓗᓂ ᑕᒡᕙᓂ ᐃᓯᖅᑕᐅᔪᒥ, 
ᑕᒡᕙᓃᑦᑐᖃᕋᓱᒋᑦᓯᒍᓂ, ᑭᒃᑯᑐᐃᓐᓇᕐᓄᑦ ᐃᓂᒋᔭᐅᔪᓂ, ᑎᑎᖃᓂᒃ ᐱᑕᖃᕐᓂᖓᓄᑦ 
ᑭᓱᑐᐃᓐᓇᕐᓂᒡᓗ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕋᓱᒋᑦᓯᒍᑎᒃ ᖃᐅᔨᓴᖅᑕᐅᓂᐊᖅᑐᒧᑦ 
ᐱᔾᔪᑎᖃᖅᑐᓂᒃ. 

ᑐᓂᔭᐅᓂᖏᑦ ᕿᓂᕈᑎᒃᓴᐃᑦ
(2) ᑐᒃᓯᕋᐅᑎᖃᖅᑐᖃᓚᐅᕐᓗᓂ ᐱᖁᔭᔪᐊᑦ ᐃᓚᖓᓂ ᑎᑎᖅᓯᒪᔪᑦ ᒪᓕᒡᓗᒋᑦ 

(1)−ᒥ, ᐃᖅᑲᖅᑐᐃᔨ ᕿᓂᕈᑎᒃᓴᒥᒃ ᐱᑎᑦᓯᔪᓐᓇᖅᐳᖅ, ᓈᒻᒪᒃᓴᕈᓂ ᑐᑭᓯᒋᐊᕈᑎᒃᓴᐃᑦ 
ᓱᓕᓂᕋᐅᑎᒃᑰᕈᑕᐅᓯᒪᔪᑦ ᐊᖏᕈᑎᒃᑯᓪᓗ ᑕᐃᒪᓐᓇᐃᑦᑐᒥᒃ ᕿᓂᕈᑎᒥᒃ ᐱᓯᒪᓗᓂ 
ᕿᓂᕈᑕᐅᔪᓐᓇᕐᓂᐊᕐᓂᖏᓐᓄᑦ ᑐᒃᓯᕋᐅᑎᑦ ᒪᓕᒡᓗᒋᑦ. 

ᓴᓐᖏᓂᖏᑦ
(3) ᕿᓂᕈᑕᐅᓂᐊᕐᓗᑎᒃ ᐸᐃᑉᐹᑦ ᐸᓖᓯᒧᑦ ᐊᑐᖅᑕᐅᔪᓐᓇᖅᐳᑦ ᑭᓇᑐᐃᓐᓇᕐᒧᓪᓗ 

ᑕᒡᕙᓂ ᐸᐃᑉᐹᓂ ᐊᑎᖃᖅᑐᒧᑦ, ᑕᑯᑎᑉᐸᖏᑦ ᕿᓂᕐᓂᕐᒧᑦ ᐸᐃᑉᐹᑦ ᓇᓗᓇᐃᒃᑯᑕᐃᓪᓗ, 
(a) ᐃᓯᕈᓐᓇᕐᓗᓂ ᕿᓂᕈᓐᓇᕐᓗᓂᓗ ᑕᒡᕙᓂ ᕿᓂᕈᓐᓇᕐᓂᕐᒧᑦ 

ᑎᑎᖅᓯᒪᔪᑦ ᐃᓗᐊᓃᑦᑐᑦ ᒪᓕᒡᓗᒋᑦ, ᑕᒡᕙᓂᓗ ᐃᒡᓗᒥ 
ᐅᖃᖅᓯᒪᔪᒥ ᕿᓂᕈᓐᓇᕐᓂᖓᓄᑦ;

(b) ᑎᒍᓯᔪᓐᓇᕐᓗᓂ ᓴᖅᑭᑎᑎᖁᔨᓗᓂᓗ ᑎᑎᖃᓂᒃ 
ᓱᓇᑐᐃᓐᓇᕐᒥᒡᓘᓐᓃᑦ ᖃᐅᔨᓴᖅᑕᐅᓂᐊᖅᑐᒧᑦ ᐊᒃᑐᐊᓂᖃᖅᑐᓂᒃ;

(c) ᐊᐱᖅᓱᕈᓐᓇᕐᓗᓂᓗ ᑭᓇᑐᐃᓐᓇᕐᒥᒃ ᕿᓂᖅᑕᐅᔫᑉ ᒥᒃᓵᓄᑦ 
ᐱᔾᔪᑎᖃᖅᑐᓂᒃ;

(d) ᕿᓂᕐᓂᕐᒧᑦ ᑎᑎᖅᓯᒪᔪᓂᒃ ᖃᓄᐃᓕᐅᕈᓐᓇᕐᓂᖓᓄᑦ ᐸᐃᑉᐹᓂ 
ᑎᑎᖅᓯᒪᔪᓂᒃ ᐱᔪᓐᓇᕐᓗᓂ.

ᒪᓕᒃᑕᐅᒋᐊᖃᕐᓂᖏᑦ ᕿᓂᕐᓂᕐᒧᑦ ᑎᑎᕋᖅᓯᒪᔪᓂ ᑐᒃᓯᕋᐅᑎᑦ
(4) ᕿᓂᕈᓐᓇᕐᓂᕐᒧᑦ ᑎᑎᖃᐃᑦ ᐸᐃᑉᐹᓂ ᑎᑎᕋᖅᓯᒪᔪᑦ ᒪᓕᒐᒃᓴᖃᖅᐳᑦ 

ᐃᖅᑲᖅᑐᐃᔨᐅᑉ ᑎᑎᖅᓯᒪᔭᖏᑦ ᒪᓕᒡᓗᒋᑦ ᑕᐃᒪᓐᓇ ᓈᒻᒪᑦᓯᐊᕆᐊᖃᕐᓂᖏᓐᓄᑦ 
ᕿᓂᕈᓐᓇᐅᑎᓂ ᑎᑎᕋᖅᓯᒪᓂᖏᑦ ᒪᓕᒡᓗᒋᑦ. 

ᖃᖓ ᐱᓕᕆᐊᕆᔭᐅᒋᐊᖃᕐᓂᖏᑦ
(5) ᑎᑎᖅᑕᐅᓯᒪᔪᑦ ᕿᓂᕈᒪᓂᕐᒧᑦ ᑐᒃᓯᕋᐅᑎᓂ ᖃᑦᓯᒧᐊᖅᐸᑦ 

ᕿᓂᕆᐊᖅᑐᕋᔭᕐᓂᕐᒧᑦ ᑎᑎᖅᓯᒪᒋᐊᖃᖅᐳᑦ ᑕᒡᕙᓂ ᑐᒃᓯᕋᐅᑎᒥ ᐃᓯᕈᒪᓂᕐᒧᑦ 
ᕿᓂᕐᓂᐊᕐᓗᓂ. 

ᐃᓱᓕᕕᖃᕐᓂᖓ ᑐᒃᓯᕋᐅᑦ ᕿᓂᕈᒪᓂᕐᒧᑦ
(6) ᕿᓂᕐᓂᕐᒧᑦ ᑐᒃᓯᕋᐅᑎᑦ ᐃᓱᓕᕕᖃᕐᓂᐊᖅᐳᑦ ᑕᒡᕙᓂ ᑎᑎᖅᓯᒪᓗᑎᒃ 

ᑐᒃᓯᕋᐅᑕᐅᔪᒥ ᖃᖓᐅᓂᐊᕐᓂᖓᓄᑦ, ᐅᓪᓗᐃᑦ 15 ᐊᓂᒍᖅᐸᑕ ᑐᒃᓯᕋᐅᑕᐅᓚᐅᕐᓗᑎᒃ, 
ᑭᓯᐊᓂ ᐃᖅᑲᖅᑐᐃᔨ ᐅᐃᒍᒋᐊᖅᓯᔪᓐᓇᖅᐳᖅ ᐅᓪᓗᖏᓐᓂᒃ ᐃᓱᓕᕕᒃᓴᐃᑦ ᐅᓪᓗᓂᒃ 15 
ᐅᖓᑖᓂᐅᖏᑦᑐᖅ, ᖃᐅᔨᒃᑲᐃᖏᓪᓗᓂ ᑕᒡᕙᓂ ᐊᑎᕐᒥᒃ ᑎᑎᖅᓯᒪᔪᖃᕐᓗᓂ. 

ᓄᖅᑲᖅᑎᑎᓇᓱᐊᖅᑐᒥᒃ ᐊᔭᐅᕆᔪᓐᓇᕐᓂᖅ
(7) ᑭᓇᑐᐃᓐᓇᖅ ᐱᔪᓐᓇᕐᓂᖃᖅᑕᐅᔪᖅ ᕿᓂᕐᓂᕐᒧᑦ ᑐᒃᓯᕋᐅᑎᒥᒃ ᑐᓂᔭᐅᓯᒪᔪᖅ 

ᐸᓖᓯᒥᒃ ᐱᖃᑎᖃᕈᓐᓇᖅᐳᑦ ᐸᓖᓯᖑᐊᒥᒡᓘᓐᓃᑦ ᐃᑲᔪᖅᑎᖃᕈᒪᓗᓂ ᑐᒃᓯᕋᐅᑦ 
ᐱᓕᕆᐊᕆᓂᐊᕐᓗᓂ ᕿᓂᕐᓂᐊᕐᓗᓂ ᑕᐃᒪᓐᓇ ᐱᓕᕆᐊᕆᓂᐊᖅᑕᒥᓂᒃ 
ᐱᓕᕆᐊᖃᕐᓂᐊᕐᓗᓂ. 

ᐱᓕᕆᐊᖃᕆᐊᖃᕐᓂᖓ ᓴᖅᑭᑎᑎᓂᕐᒧᑦ ᐃᑲᔪᕐᓂᕐᒧᓪᓗ
(8) ᑐᒃᓯᕋᕐᓗᓂ ᐸᓖᓯ ᐅᕙᓘᓐᓃᑦ ᑭᓇᑐᐃᓐᓇᖅ ᐱᓕᕆᐊᖃᕐᓂᐊᕐᓗᓂ ᑎᑎᖃᓂᒃ 

ᕿᓂᕐᓂᕐᒧᑦ ᐱᔪᓐᓇᐅᑎᓂᒃ, ᑭᓇᑐᐃᓐᓇᖅ ᓴᖅᑭᑎᑎᒋᐊᖃᖅᐳᖅ ᑕᒪᐃᓐᓂᒃ ᑎᑎᖃᓂᒃ 
ᓱᓇᑐᐃᓐᓇᕐᓂᒡᓘᓐᓃᑦ ᕿᓂᖅᑕᐅᖁᔭᐅᓯᒪᔪᓂᒃ ᐸᐃᑉᐹᒥ ᑎᑎᕋᖅᓯᒪᔪᓂᒃ ᐃᑲᔪᕐᓗᓂᓗ 
ᖃᓄᐃᓕᐅᖁᔭᐅᓯᒪᔪᓂᒃ, ᐃᑲᔪᕐᓗᓂᓗ ᑐᖅᑯᖅᑕᐅᓯᒪᔪᓂᒃ ᑎᑎᖃᓂᒃ, ᐲᔭᐃᓗᓂ 
ᐱᒍᒪᔭᐅᔪᓂᒃ ᕿᓂᖅᑕᐅᔪᓂᒃ ᖃᕆᑕᐅᔭᒦᑦᑐᓂᒃ, ᓴᖅᑭᑎᑎᓗᓂᓗ 
ᐅᖃᓕᒫᖅᑕᐅᔪᓐᓇᖅᑐᓂᒃ.

ᐅᑎᖅᑎᑕᐅᓂᖏᑦ ᐱᔭᐅᓚᐅᖅᑐᑦ
(9) ᑭᓇᑐᐃᓐᓇᖅ ᑐᒃᓯᕋᐅᑎᓂᒃ ᑎᑎᕋᖅᓯᒪᔪᓂᒃ ᐱᓕᕆᐊᖃᖅᑎᑕᐅᔪᖅ ᐲᖅᓯᔪᖅ 

ᓇᑭᑐᐃᓐᓇᖅ ᐃᒪᓐᓇᐃᓕᐅᕐᓂᐊᖅᐳᖅ

(a) ᐊᑐᐃᓐᓇᐅᑎᑎᓗᓂ ᐱᕕᐅᓚᐅᖅᑐᒥᑦ ᑐᒃᓯᕋᕐᕕᐅᓚᐅᖅᑐᒥᑦ, 
ᖃᖓᑐᐃᓐᓇᖅ ᑕᒡᕙᖓᑦ ᐃᓂᒋᓚᐅᖅᑕᖓᓂᑦ ᑎᑎᖃᐃᑦ 
ᑐᑭᓯᒋᐊᕈᑎᒃᓴᐃᓪᓗ ᑖᓐᓇᒧᑦ ᑐᒃᓯᕋᓚᐅᖅᑐᒧᑦ ᑖᒃᑯᓂᖓ 
ᑎᑎᖃᓂᒃ ᓱᓇᑐᐃᓐᓇᕐᓂᒡᓗ; ᐊᒻᒪ

(b) ᐅᑎᖅᑎᑦᓯᓗᓂ ᑕᒡᕗᖓ ᐱᕕᐅᓚᐅᖅᑐᒧᑦ ᐅᓪᓗᐃᑦ 
ᒪᓕᒃᑕᐅᒋᐊᖃᖅᑐᑦ ᓈᒻᒪᒃᓯᒃᐸᑕ.

ᓄᖅᑲᖅᑎᑎᔪᖃᕆᐊᖃᖏᑦᑐᖅ ᑐᓗᕈᑎᖃᖅᑎᑎᒋᐊᖃᖏᑦᑐᖅ
(10) ᑭᓇᑐᐃᓐᓇᖅ ᓄᖅᑲᖅᑎᑎᒋᐊᖃᖏᑉᐳᑦ ᑐᓗᕈᑎᖃᖅᑎᑎᒋᐊᖃᖏᑉᐳᕐᓗ 

ᓱᒃᑲᐃᓐᓇᓱᐊᖅᑎᑎᒋᐊᖃᖏᑉᐳᕐᓗ ᑎᑎᕋᖅᓯᒪᔪᒃᑯᑦ ᑐᑭᓯᒋᐊᕈᑎᒃᓴᓂᒃ 
ᑐᒃᓯᕋᐅᑕᐅᓯᒪᔪᓂᒃ ᑖᒃᑯᐊ ᐱᖁᔭᕐᔪᐊᑦ ᐃᓚᖓᓃᑦᑐᑦ ᒪᓕᒡᓗᒋᑦ.

ᓴᓐᖏᓂᖃᕐᓂᖅ ᐊᐅᓪᓛᑦᓯᐊᖅᑎᑎᓂᕐᒧᑦ
41.3 (1) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᑎᓕᓯᔾᔪᑎᖃᕈᓐᓇᖅᐳᖅ ᑎᓕᐅᕆᓗᓂᓗ 
ᖃᐅᔨᓴᕐᕕᐅᔪᒥ ᑲᒪᑦᓯᐊᕈᑕᐅᒋᐊᖃᕋᓱᒋᔭᒥᓂᒃ ᐸᕕᓴᖅᑕᐅᑦᑕᐃᓕᒪᖁᓪᓗᒍᓗ 
ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᖃᓄᐃᓕᕈᑎᒋᓇᓱᐊᖅᑕᖏᑦ.

ᒪᓕᖏᑦᑐᖃᖅᐸᑦ
(2) ᓴᓐᖏᓂᕆᔭᐅᔪᑦ ᐊᓯᖏᑦ ᑭᒡᓕᖃᖅᑎᑕᐅᖁᖏᑦᖢᒋᑦ ᒪᓕᒋᒃᑕᐅᒋᐊᖃᖅᑐᑦ, 

ᑭᓇᑐᐃᓐᓇᖅ ᒪᓕᖏᑉᐸᑦ ᐃᖅᑲᖅᑐᐃᕕᖕᒧᑦ ᖃᐅᖁᔭᐅᓯᒪᒍᑎᓂᒃ, ᑎᓕᓯᒍᑎᓂᒡᓗ, 
ᑎᓕᐅᕆᒍᑎᓂᒡᓗ ᖃᓄᐃᓕᐅᕆᐊᖁᔭᐅᒍᑎᓂᒡᓗ ᒪᓕᒃᑕᐅᖁᔭᐅᔪᓂᒡᓗ 
ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᒥᖔᖅᑐᓂᒃ ᕿᓂᖁᔨᓂᕐᒧᓪᓗ ᑐᒃᓯᕋᐅᑎᓂᒃ ᐱᖁᔭᕐᔪᐊᑦ 
ᒪᓕᒃᖢᒋᑦ, ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᖃᐅᔨᒃᑲᐃᓚᐅᕐᓗᓂ ᑖᑉᓱᒥᖓ ᐃᓄᖕᒥᒃ 
ᐃᒪᓐᓇᐃᓕᐅᕆᐊᖃᖅᐳᖅ, 

(a) ᖃᐅᔨᓴᐃᓐᓇᕐᓗᓂ ᖃᐅᔨᒍᑎᖃᕈᓂᓗ ᐱᖁᔨᕗᖔᓕᐅᕈᓐᓇᖅᐳᖅ 
ᑐᑭᓯᒋᐊᕈᑎᑦ ᒪᓕᒡᓗᒋᑦ ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᒧᑦ, 
ᑐᓂᔭᐅᓯᒪᖏᒃᑲᓗᐊᕐᓗᓂ ᑐᓂᔭᐅᓯᒪᓗᓂᓘᓐᓃᑦ ᑐᑭᓯᒋᐊᕈᑎᒃᓴᓂᒃ 
ᑖᑉᓱᒧᖓ ᐃᓄᖕᒧᑦ; ᐅᕙᓘᓐᓃᑦ 

(b) ᑎᓕᓯᒍᑎᓕᐅᕐᓗᓂ ᒪᓕᒃᑎᑎᓇᓱᐊᕐᓗᓂ ᑎᓕᐅᕈᑎᖃᕐᓗᓂᓗ, 
ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᑎᓕᓯᒍᑎᖏᓐᓂᒃ, 
ᖃᓄᐃᓕᐅᖁᔭᐅᒍᑎᖏᓐᓂᒡᓗ ᒪᓕᒃᑕᐅᖁᔭᐅᔪᓂᒡᓗ.

ᒪᓕᒃᑕᐅᒋᐊᖃᕐᓂᖏᑦ ᐃᖅᑲᖅᑐᐃᕕᖕᒧᑦ ᖃᐃᖁᔨᒍᑎᑦ, ᑎᓕᓯᒍᑎᑦ, 
ᖃᓄᐃᓕᐅᕆᐊᖁᔭᐅᒍᑎᑦ ᒪᓕᒃᑕᐅᒋᐊᖃᖅᑐᓪᓗ

(3) ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇ ᐸᓖᓯᒥᒃ ᐃᑲᔪᖅᑎᖃᕈᓐᓇᖅᐳᑦ ᑕᒪᒃᑯᐊ 
ᒪᓕᒃᑕᐅᖁᔭᐅᑎᓐᓇᓱᐊᕐᓗᒋᑦ ᐃᖅᑲᖅᑐᐃᕕᖕᒧᑦ ᖃᐃᖁᔨᒍᑎᑦ, ᑎᓕᓯᒍᑎᑦ, 
ᖃᓄᐃᓕᐅᕆᐊᖁᔭᐅᒍᑎᓪᓗ ᒪᓕᒃᑕᐅᒋᐊᖃᖅᑐᓪᓗ ᐅᖃᐅᓯᕆᔭᐅᓯᒪᔪᑦ 
ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒥᓯᓇᒥᖔᖅᑐᑦ ᐸᓖᓯᓗ ᖃᓄᐃᓕᐅᕈᓐᓇᖅᐳᖅ ᐊᒻᒪ 

ᐊᒡᕕᐊᖅᑐᒥᒡᓗ ᖃᓄᐃᓕᐅᕆᐊᕈᓐᓇᖅᐳᖅ ᖃᓄᐃᓕᐅᕈᑎᖓ ᓈᒻᒪᑐᐊᖅᐸᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ.

ᓴᓐᖏᓂᖏᑦ ᐱᑖᕆᔭᐅᓯᒪᔪᑦ ᒪᓕᒐᓕᐅᖅᑎᓄᑦ
41.4 ᑕᒡᕙᓂ ᓴᓐᖏᓂᖏᑦ ᒪᓕᒐᓕᐅᖅᑎᑦ ᐱᑖᕆᓯᒪᔭᖏᑦ ᐊᖅᓵᖅᑕᐅᖏᑉᐳᑦ 
ᓴᓐᖏᓂᕆᔭᖏᑦ, ᐱᔪᓐᓇᕐᓂᖏᓪᓗ ᐃᓱᒪᖅᓲᑎᖏᓪᓗ ᐊᖅᓵᖅᑕᐅᔪᓐᓇᖏᑦᖢᑎᒃ.

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

